
1. [bookmark: _gjdgxs]Իրավական ակտի անհրաժեշտությունը (նպատակը)
    Նախագծով առաջարկվում է հաստատել «Հանրակրթության մասին» օրենքի փոփոխություններով սահմանված լիազորող նորմերին համապատասխան ենթաօրենսդրական իրավական ակտը:
	Հաշվի առնելով, որ «Հանրակրթության մասին» օրենքի լիազորող նորմերով նախատեսվում է՝
1. հաստատել հանրակրթական ուսումնական հաստատության ուսուցչի հերթական ատեստավորման կարգը,
2. սահմանել տարածքային հանձնաժողովների ստեղծման և գործունեության կարգը,
ինչպես նաև այն հանգամանքը, որ Հայաստանի Հանրապետության կառավարության                   2011 թվականի նոյեմբերի 10-ի N 1745-Ն որոշումը կարգավորում էր հանրակրթական ուսումնական հաստատության ուսուցչի որակավորման տարակարգի շնորհման և հավելավճարի տրամադրման կարգերը, որոնք ուժը կորցրած են ճանաչվել, հետևաբար անհրաժեշտություն է առաջացել գործող կարգը ևս ուժը կորցրած ճանաչել:

2. Ընթացիկ իրավիճակը և խնդիրները.
     Գործող կարգով՝ Հայաստանի Հանրապետության կառավարության 2011 թվականի նոյեմբերի 10-ի N 1745-Ն որոշմամբ կարգավորվել են նաև այլ գործընթացներ, որոնք որպես 3-րդ և 4-րդ հավելվածներ ուժը կորցրած են ճանաչվել, ինչպես նաև 1-ին և 2-րդ հավելվածներում առկա են բազմաթիվ դրույթներ, որոնք այլևս չեն գործում:
Հանրակրթական ուսումնական հաստատության ուսուցչի որակավորման տարակարգի շնորհման և հավելավճարի տրամադրման գործընթացը կարգավորվել է Հայաստանի Հանրապետության կառավարության 2022 թվականի սեպտեմբերի 29-ի N 1509-Ն որոշմամբ:
Ելնելով վերոգրյալից՝ անհրաժեշտություն է առաջացել հանրակրթական ուսումնական հաստատության ուսուցչի հերթական ատեստավորման և տարածքային հանձնաժողովների ստեղծման և գործունեության գործընթացները կարգավորել մեկ իրավական ակտով և ուժը կորցրած ճանաչել Հայաստանի Հանրապետության կառավարության 2011 թվականի նոյեմբերի 10-ի N 1745-Ն որոշումը:
Գործող կարգում բացակայում են ատեստավորման համար անհրաժեշտ փաստաթղթերի վերաբերյալ դրույթը, ուսուցչին ատեստավորման արդյունքների մասին պատշաճ կերպով ծանուցելու, կրթության կառավարման տեղեկատվական համակարգում յուրաքանչյուր ուսուցչի զբաղեցրած պաշտոնին համապատասխանելու վերաբերյալ անհրաժեշտ գործողությունների իրականացման կարգավորումները: 
Հարկ է նշել, որ գործող կարգավորումներով ատեստավորման գործընթացը պահանջում է մեծ ռեսուրսներ և՛ մարդկային, և՛ ժամանակի առումով:  

3. Ակնկալվող արդյունքը.
      Սույն նախագծով ակնկալվում է  «Հանրակրթության մասին» օրենքի փոփոխություններով սահմանված  լիազորող նորմերին համապատասխան իրավական փաստաթուղթ հաստատել, այն է՝ հանրակրթական ուսումնական հաստատության ուսուցչի հերթական ատեստավորման կարգը հաստատելու, տարածքային հանձնաժողովների ստեղծման և գործունեության կարգը սահմանելու վերաբերյալ:
Հստակեցվել են ատեստավորման համար անհրաժեշտ փաստաթղթերի ցանկը, ուսուցչին ատեստավորման արդյունքների մասին պատշաճ կերպով ծանուցելու, կրթության կառավարման տեղեկատվական համակարգում յուրաքանչյուր ուսուցչի զբաղեցրած պաշտոնին համապատասխանելու վերաբերյալ անհրաժեշտ գործողությունների իրականացման կարգավորումները: 
Նոր կարգավորումներով ատեստավորման գործընթացում վարչարարությունը կրճատվում է, որն իրականացվում է թվայնացված եղանակով:  

4. Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարություն
5. Կապը ռազմավարական փաստաթղթերի հետ.
Սույն կարգով սահմանված գործընթացի իրականացումը  բխում է Հայաստանի Հանրապետության կառավարության 2021 թվականի օգոստոսի 18-ի թիվ 1363-Ա որոշմամբ հաստատված՝ ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի 1-ին, 2-րդ, 3-րդ պարբերություններով   և 3-րդ պարբերության 4-րդ կետով սահմանված նպատակներից:
Միջոցառման համար հիմք են հանդիսանում «Հանրակրթության մասին» օրենքի 29-րդ հոդվածի 1-ին մասի 12-րդ և 13-րդ կետերը, ՀՀ կառավարության 2021թ․ փետրվարի 4-ի                 N 136-Ն որոշումը: 
Միջոցառման անհրաժեշտությունը բխում է «2050 ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ» ծրագրի «ՄԻՆՉԵՎ 2030 ԹՎԱԿԱՆԻ ՄԵԳԱՆՊԱՏԱԿՆԵՐԻ»   ԳՈՐԾՈՂՈՒԹՅՈՒՆՆԵՐԻ «1․ ԿԻՐԹ ԵՎ ԿԱՐՈՂՈՒՆԱԿ ՔԱՂԱՔԱՑԻ, ԺՈՂՈՎՈՒՐԴ» համար 1 մեգանպատակի թիրախային արդյունքի ցուցանիշի ապահովման պահանջից: 
Միջոցառման անհրաժեշտությունը բխում է նաև «Հայաստանի Հանրապետության կրթության մինչև 2030 թվականը զարգացման պետական ծրագրի» հավելվածի 2-րդ՝ «Կրթության առկա վիճակը և հիմնախնդիրները» գլխի 43-րդ և 45-րդ կետերով, 3-րդ՝ «Կրթության մինչև 2030 թվականը զարգացման տեսլականը, նպատակը և ուղղությունները» գլխի  75-րդ, 76-րդ կետերով, 77-րդ կետի 2-րդ ենթակետով, 4-րդ՝  «Կրթության՝ մինչև 2030 թվականը զարգացման ծրագրի  հիմքում դրվող սկզբունքները»  գլխի 77-րդ կետով, «Ռազմավարական ուղղություններով նախատեսվող քայլերը և գործողությունների շրջանակը» բաժնի 80-րդ կետով, «Կրթության արդյունավետության բարձրացում» բաժնի            81-րդ կետով  սահմանված թիրախային արդյունքների ցուցանիշի ապահովման պահանջից: 

